
ALEXANDRE BÓVEDA 
	

1. ORIXES 
 
 

 
 
 
 
 
 
 
 
Alexandre Bóveda Iglesias naceu o 4 de xullo de 1903 en 

Ourense. 
É fillo dun carpinteiro e dunha costureira. 

(1/29) 

2. AFECCIÓNS 
	

Aos quince anos tiña como maiores afeccións:	

§ A lectura. 
§ O canto (é tenor na Coral Ruada e no Orfeón Unión 

Ourensá). 
§ O deporte (xoga ao fútbol no Remedios Fútbol Club, no 

Royal Fútbol Club e no 
Galicia Fútbol Club). 

(2/29) 

3. LECTURAS (de especial atención) 
 

O catecismo do labrego (de Valentín Lamas Carvajal) 
O Tío Marcos da Portela (semanario dirixido por 

Valentín Lamas Carvajal)	

A revista Nós	

A Nosa Terra (órgano de expresión das Irmandades da 
Fala)	

(3/29) 

4. FORMACIÓN	
	

Perito Mercantil.	

En 1920 aproba, co número 1, as oposicións de auxiliar 
de contabilidade do Estado.	

(4/29) 
	
	
	
	
	
	
	
	
																							Busto de A. B., 
         de Alfonso Vilar Lamelas,  
         en Pontevedra 

5. RELACIÓNS	
	

Traballa en Ourense e coñece a  
Florentino López Cuevillas,  

que o porá en relación co Grupo Nós.	
(5/29) 

	
	
	
	
	
	
	
	
	
	
	
	
	
	
	
	

Cuevillas                  Grupo Nós 

6. VIDA LABORAL	
	

Con 24 anos trasládase a Pontevedra como xefe de 
contabilidade da Delegación Provincial de Facenda.	

Intégrase na Sociedade Coral Polifónica de Pontevedra. 
	

Alí coñecerá a Castelao, Losada Diéguez e Amalia 
Álvarez Gallego, a súa futura esposa.	

(6/29) 
	

	
	
	
	
	
	
             Con Amalia	

7.VIDA LABORAL  
 

A Deputación Provincial encárgalle estudar o cobro da 
contribución e a organización dunha Caixa de Aforros.	

De aí sae, en 1929, o Servizo Provincial de Cédulas 
Persoais.	

Traballará arreo para pór en marcha ese mesmo ano a Caixa 
de Aforros Provincial de Pontevedra.	

(7/29) 

8. VIDA LABORAL	
	

Será o primeiro director da Caixa de Aforros de 
Pontevedra.	

Dimite en 1930.	
(8/29) 

9. VIDA FAMILIAR 
 

Casa con Amalia, filla de Xerardo Álvarez Limeses, no 
mosteiro de Poio o 20 de outubro de 1930.	

Terán cinco fillos: tres nenas e dous nenos.	

(9/29) 
	
	
	
	
	
	
	
	
             Con Amalia 

10. ACTIVIDADE POLÍTICA  
 

 
 
 

 
 
 
 
 
 
 
Pazo de Lestrove 

	
	
	
	
	

En xaneiro de 1930 cae a ditadura de Miguel Primo de 
Rivera e o galeguismo reorganízase. 

Prodúcense diferentes iniciativas nacionalistas. Entre 
elas: 

§ O Pacto de Lestrove. 
§ O Compromiso de Barrantes. 

(10/29) 

11. ACTIVIDADE POLÍTICA 
	

O 5 e 6 de decembro de 1931, froito da Asemblea 
Nazonalista, presidida polas Irmandades da Fala, 

fúndase  o Partido Galeguista.	
(11/29) 

	
	
	
	
	
	
	
	
	
																			Fundación 
       Partido Galeguista										

12. ACTIVIDADE POLÍTICA  
	

Alexandre Bóveda xoga un papel fundamental como 
secretario 		de organización primeiro e logo, como 

secretario xeral.	

Encargábase da representación pública do partido e da súa 
cohesión interna.	

(12/29) 
	
	
	
	
	
	
	
	
	
	
	
	
	
	
	



ALEXANDRE BÓVEDA 
	

13. ACTIVIDADE POLÍTICA 
	
	

Formou equipo con Castelao, Ánxel Casal, María 
Miramontes, Lois Tobío, Víctor Casas, Otero Pedrayo, 

Johán Carballeira, Ricardo Carvalho Calero,…	
(13/29) 

																																																																																																																																																																								
	
	
	
	
	
	
	
	
	
	

	
	
	
	
	
	
	

	

En Ourense, nun acto 
do PG 

14. ACTIVIDADE POLÍTICA 
 	

O Partido Galeguista ponse como obxectivo a redacción do 
Estatuto de Autonomía.	

Iníciase unha discusión para procurar un anteproxecto 
estatutario entre tres propostas enfrontadas.	

Remata en fracaso.	
(14/29) 

	
	
	
	
	
	
    Fundación do PG 

15. ACTIVIDADE POLÍTICA 
	

	

Alexandre Bóveda eríxese como líder ao presentar un 
estudo onde demostraba con cifras a desfavorable relación 

económica de Galicia co Estado español.	
(15/29) 

	
	
	
	
	
	
	
	
	
	
	
	

																							De	Torres	
	

																																																																																			 De	David	Pintor	
                                                                De Maside 

16. ACTIVIDADE POLÍTICA 	
	

	

Redáctase un anteproxecto do Estatuto de Autonomía que 
tiña como primeiro artigo:	

“Galicia é un Estado libre dentro da República Federal 
Española”. 

(16/29) 

17. ACTIVIDADE POLÍTICA 
 

Os nacionalistas, aínda sen organización unitaria, acadan 
cinco actas de deputado nas eleccións ás Cortes españolas 

de 1931:	

Ramón Otero Pedrayo, A.D.R. Castelao, Antón Villar Ponte, 
Valentín Paz Andrade e Ramón Suárez Picallo.	

(17/29) 
	
	
	
	
	
	
	
	
	

 
 
 

 

Monumento a Castelao, 
Bóveda,… 
de César Lombera,  
en Pontevedra 

18. ACTIVIDADE POLÍTICA  
	
	

O 27 de abril de 1932, por iniciativa de Alexandre Bóveda 
e Enrique Rajoy Leloup (avó paterno de Mariano Rajoy), 

convócanse a unha xuntanza en Compostela todos os 
concellos de Galiza. 	

Alí debaten o texto definitivo do Estatuto de Autonomía.	
(18/29) 

	
	
	
	
	
	
	

                                     E. Rajoy Leloup 

19. ACTIVIDADE POLÍTICA 
	

O 17 de decembro de 1932 desenvólvese a Asemblea de 
Concellos de Galiza Proestatuto.	

Dúas cuestións foron longamente debatidas: 
§ A cooficialidade do galego e do castelán.	

§ A capitalidade da Autonomía.	
(19/29) 

20. ACTIVIDADE POLÍTICA 	

O 19 de decembro de 1932 apróbase o texto do Estatuto de 
Autonomía.	

Castelao sinalará a importancia de Bóveda con estas 
palabras:	

“Discutiuse, artigo por artigo, a ponencia formulada pola 
comisión de técnicos, producíndose debates acalorados e 
de grande altura, nos que se puxo de manifesto a vontade 
férrea e o talento luminoso de Bóveda, heroe daquelas 

xornadas”.	
(20/29) 

21. ACTIVIDADE POLÍTICA	
	
	

En palabras de Alexandre Bóveda, observamos a vontade 
soberanista do Partido Galeguista:	

"Nós somos un partido nacionalista (…) que proclama a 
Galiza a nosa patria (…), cunha cultura (…) con dereito a 

se gobernar por si mesma, a se autodeterminar (…), 
segundo lle aconsellan os seus destinos históricos e o 

seu deber para co mundo”.	
(21/29) 

	
	
	
 
	
	
	
Entrega do Estatuto de Autonomía 
nas Cortes 

22. ACTIVIDADE POLÍTICA	
	

A finais de 1933 queda conxelado o Estatuto sine die, ao 
gañar nas eleccións unha coalición de partidos 

españolistas.	

Comeza o Bienio Negro.	

Castelao e Bóveda son trasladados forzosamente a Badaxoz 
e Cádiz, nun intento por descabezar o nacionalismo 

galego.	
 (22/29) 

	
	
	
	
                                  Cousas da vida, 
                                  de Castelao 

23. ACTIVIDADE POLÍTICA 
 

Prodúcense diversas detencións de nacionalistas e o peche 
do periódico A Nosa Terra. 

O Partido Galeguista decide camiñar cara á confluencia 
con outros partidos de esquerda. 

Risco abandona a formación. 
O Partido Galeguista intégrase na Frente Popular, que 

gañará as eleccións de febreiro de 1936. 
(23/29) 

24. ACTIVIDADE POLÍTICA  
	

O Estatuto de Autonomía de Galiza apróbase mediante 
plebiscito o 28 de xuño de 1936. 

Castelao e Bóveda son as figuras centrais da campaña en 
mitins, conferencias, encontros,…  

Os datos do plebiscito non deixan lugar a dúbidas: 
ü 75% de participación 
ü 993.351 votos a favor 
ü 6.161 votos en contra 
ü 1.451 votos en branco 

(24/29) 

25. ACTIVIDADE POLÍTICA	
	

Mentres Castealo vai a Madrid para presentar os 
resultados do plebiscito do Estatuto nas Cortes Xerais, 

Bóveda queda en Pontevedra.	

Prodúcese o Golpe de Estado militar o 18 de xullo de 
1936.	

Castelao marcha a Valencia e exíliase: primeiro en Nova 
York e logo en Bos Aires.	

(25/29) 

26. ACTIVIDADE POLÍTICA 	
	

Alexandre Bóveda négase a fuxir e é detido o 20 de xullo. 	

Primeiro vai ao cárcere de Pontevedra, logo ao de 
Pontecaldelas e, a seguir, ao de Caldas de Reis. 	

Finalmente trasládano a Pontevedra.	
(26/29) 

27. ACTIVIDADE POLÍTICA 
	

O 1 de agosto sométeno a un xuízo sumarísimo.  
	

Cando xa todo estaba perdido, Alexandre Bóveda diríxese 
ao tribunal coas seguintes palabras: 

 
“A miña patria natural é Galiza. Ámoa fervorosamente. 
Xamais a traizoaría aínda que se me concedesen séculos 

para vivir. Adóroa alén da miña morte.  
Se entende o tribunal que por este amor entrañable debe 

serme aplicada a pena de norte, recibireina como un 
sacrificio máis por ela”.	

(27/29) 

28. ACTIVIDADE POLÍTICA  
	

Bóveda foi sentenciado a morte pola firme lealdade 
democrática e galeguista diante do Golpe militar. 

E polo traballo realizado ao longo da II República.	
(28/29) 

29. ACTIVIDADE POLÍTICA	
	

A madrugada do 17 de agosto de 1936 foi executado na 
Caeira (Poio).	

Hoxe considérase esta data o 
Día da Galiza Mártir.	

(29/29) 
	
	
	
	
Monumento na Caeira (Poio), 
Pontevedra 
	
	
	
	
	
	
	


